
KENALI AL-QURAN, KENALKAN AL-QURAN 
 

(13 Mei 2022M / 12 Syawwal 1443H) 

SIDANG JEMAAH YANG DIRAHMATI ALLAH,  

 

Saya berpesan kepada diri sendiri dan sidang jemaah sekalian agar sama-

samalah kita meningkatkan ketaqwaan kepada Allah dengan penuh keyakinan 

dan keikhlasan. Laksanakan segala perintah-Nya dan jauhi segala larangan-Nya. 

Semoga ketaqwaan itu akan membentuk kita menjadi insan soleh dalam 

kehidupan dunia sebagai tempat persinggahan menuju destinasi akhirat.  

 

Sebelum melanjutkan bicara, marilah kita berikan sepenuh tumpuan 

kepada isi kandungan khutbah hari ini. Sedarlah bahawasanya perbuatan 

berbual-bual, bermain telefon bimbit atau tidur dengan sengaja adalah 

perbuatan sia-sia yang boleh menjejaskan kesempurnaan meraih ganjaran 

pahala. Mimbar pada hari ini akan membicarakan khutbah bertajuk: “Kenali Al-

Quran, Kenalkan Al-Quran.” 

 

SIDANG JEMAAH YANG DIMULIAKAN, 

Al-Quran merupakan kitab suci yang agung. Ia adalah kalam Allah yang 

diturunkan kepada junjungan kita Nabi Muhammad melalui 

perantaraan malaikat Jibril  secara berperingkat selama 23 tahun. Di 

dalamnya terkandung peristiwa-peristiwa umat terdahulu  sebagai iktibar dan 

peringatan bagi umat Islam yang menyentuh pelbagai sudut kehidupan 

manusia. Ini termasuk cara hidup berkeluarga, bermasyarakat dan beribadah. 

Firman Allah dalam surah Ibrahim ayat 1: 

نزَۚۚۚالرٓ ۚ
َ
لُمََٰتِۚٱۚمِنَۚۚۚۚلنَّاسَۚٱۚلنََٰۡهُۚإلََِۡكَۚلُِِخۡرجَِۚكتََِٰبٌۚأ ۚصِرََٰطِۚۚۚۚلنُّورِۚٱۚإلََِۚۚۚۚلظُّ بإِذِۡنِۚرَب هِِمۡۚإلَََِٰ

عَزيِزِۚٱۚ
 ١ۚۚلَۡۡمِيدِۚٱۚۚلۡ

Bermaksud : “Alif, Lam, Ra. Ini ialah kitab (Al-Quran) kami turunkannya 

kepadamu (wahai Muhammad), supaya engkau mengeluarkan umat manusia 

seluruhnya daripada kegelapan (kufur) kepada cahaya (iman) dengan izin tuhan 

mereka ke jalan Allah yang Maha Kuasa lagi Maha Terpuji.” (Ibrahim : 1) 

 

Al-Quran diturunkan bukan sahaja untuk menjadi simbol pengiktirafan 

Allah kepada Nabi Muhammad  semata-mata, namun 

kandungannya turut membawa rahmat untuk umat manusia sejagat. Atas sebab 

itulah, Baginda menggesa umatnya agar membaca, mentadabbur, memahami 

dan mengamalkan isi Al-Quran keseluruhannya. Mereka yang menjadikan Al-

Quran sebagai bacaan utama pada setiap masa, akan diberi ganjaran pahala oleh 

Allah . Setiap huruf yang dibaca akan diganjari dengan sepuluh 

pahala sebagaimana sabda Rasulullah yang bermaksud: 

 

“Sesiapa yang membaca satu huruf daripada Al-Quran, maka diberi 

sepuluh pahala dan ditambah sepuluh lagi kebajikan yang seumpamanya. Tidak 

aku katakan Alif-Lam-Mim itu satu huruf, akan tetapi Alif satu huruf, Lam satu 

huruf dan Mim satu huruf.” (Hadis Riwayat At-Tirmizi) 

 

SIDANG JEMAAH YANG DIRAHMATI ALLAH, 

Sejarah membuktikan bahawa para sahabat Rasulullah seperti Uthman 

bin Affan, Zaid bin Thabit, Ibnu Mas’ud dan lain-lain lagi, sentiasa membaca Al-

Quran dan mengkhatamkannya pada setiap hari Jumaat.  

 

Tradisi orang-orang tua kita dahulu juga sangat menitikberatkan 

pendidikan Al-Quran kepada anak-anak. Pembelajaran Al-Quran pada setiap 

malam selepas solat Maghrib menjadi budaya di setiap kampung dan 

penempatan. Ini membuktikan mereka sangat mengambil berat tentang 

pembacaan dan pendidikan Al-Quran. Namun, persoalan yang timbul pada hari 

ini ialah “berapa ramaikah umat Islam yang membaca Al-Quran serta atau 

berfikir secara ‘Qurani’?”.  

 

Pemikiran Qurani bermaksud berfikir bagaimana isi kandungan Al-Quran 

dapat dijadikan pedoman untuk merenung tentang sesuatu kejadian dan 

kehidupan. Dengan berfikir menerusi jendela Al-Quran, menjadikan seseorang 

itu memiliki jiwa ‘tadabbur’, iaitu jiwa mengkaji dan menyelidik.  

Ayat-ayat Allah adalah sesuatu yang bersifat sesuai dan relevan dengan 

kehidupan manusia pada setiap masa. Kisah-kisah ribuan tahun lalu yang 

terkandung di dalam Al-Quran, bukan hanya bertujuan untuk merakamkan 

peristiwa-peristiwa yang pernah berlaku dahulu, tetapi juga memperingatkan 

kepada kita untuk mengambil iktibar dan pengajaran terhadap apa yang berlaku.  

Al-Quran  mengajak manusia menginsafi peristiwa-peristiwa yang terjadi 

dan merenung tentang hakikat kejadian dan hubungan dengan manusia dan 

alam. Di samping itu, al-Quran juga menyeru manusia supaya meneliti dan 

menyelidik rahsia kejadian alam ini untuk dimanfaatkan bagi tujuan 

pembangunan dan kemajuan hidup manusia. 

   

MUSLIMIN YANG DIRAHMATI ALLAH SEKALIAN, 

 

Kita juga boleh berkongsi tentang al-Quran dengan cara mengedar 

risalah-risalah dan buku-buku tentang al-Quran atau memasang poster dan 

sepanduk yang memaparkan mesej-mesej yang terkandung di dalam al-Quran.  

Selain itu, akaun-akaun media sosial juga boleh digunakan untuk berkongsi 

poster, gambar, grafik, audio dan video tentang al-Quran. Lebih mudah lagi, 

hadiahkanlah naskhah-naskhah al-Quran agar isi kandungan al-Quran dapat 

difahami dan diamalkan.  

 

Oleh itu, kita semua mestilah mengambil inisiatif dan usaha bersungguh-

sungguh untuk mengenali dan memperkenalkan Al-Quran. Firman Allah dalam 

surah Fussilat ayat 33: 

 

نۚدَعََٓۚإلََِۚۚۚۚوَمَنۡۚ ِمَّ ۚم  حۡسَنُۚقوَۡلٗا
َ
ِۚٱۚأ اۚوَقاَلَۚإنَِّنِِۚمِنَۚۚۚۚللَّّ  ٣٣ۚۚلمُۡسۡلمِِيَۚٱوعََمِلَۚصََٰلحِا

Bermaksud : “Siapakah yang lebih baik perkataannya daripada orang yang 

menyeru kepada Allah, mengerjakan amal soleh, dan berkata: ‘Sesungguhnya 

aku termasuk orang-orang yang menyerah diri.”  

 

SIDANG JEMAAH YANG DIHORMATI, 

 

Sebagai kesimpulan, marilah sama-sama kita mengambil beberapa 

pengajaran sebagai panduan bersama: 

1. Al-Quran adalah mukjizat agung yang diturunkan oleh Allah khusus kepada 

Nabi Muhammad , yang kekal asli sejak dulu dan selama-

lamanya. 

 

2. Al-Quran adalah panduan hidup yang lengkap untuk seluruh umat manusia 

dan membawa rahmat kepada seluruh alam. 

 

3. Umat Islam perlu memahami Al-Quran untuk memperolehi manfaat yang 

sepenuhnya. 

 

4. Umat Islam perlu kenalkan Al-Quran, menyebarluas mesej-mesej yang 

terdapat di dalam Al-Quran kepada semua manusia termasuklah kepada 

mereka yang bukan Islam. 

 

Firman Allah dalam surah Al-Qamar ayat 17: 

ناَۚۚ ۡ كرِٖۚۚۚۚلۡقُرۡءَانَۚٱۚوَلَقَدۡۚيسَََّّ دَّ ِكۡرِۚفَهَلۡۚمِنۚمُّ  ١٧للِ 
Bermaksud : “Dan sungguh, kami telah mudahkan Al-Quran untuk 

menjadi peringatan dan pengajaran, maka adakah sesiapa yang mahu 

mengambil pelajaran (daripadanya)?”  

َ
لَّ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 
Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah 
Duli Yang Maha Mulia Seri Paduka Baginda Raja Permaisuri Agong, 
Tunku Hajah Azizah Aminah Maimunah Iskandariah Binti Almarhum 
Al-Mutawakkil Alallah Sultan Iskandar Al-Haj; 

لَ  ى
َ
 وَکذ

َ
، صَاحَبَ  ك

ْ
امَة

َ
خ
َ
 الف

Tuan Yang Terutama, Tun Dato’ Seri Utama Ahmad Fuzi Bin Haji Abdul 
Razak, Yang di-Pertua Negeri Pulau Pinang. 

زِلَ  
َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لً
َ
اءَ وَالغ

َ
ءَ وَالوَب

َ
ا البَلً

َّ
ن
َ
عْ ع

َ
ف
ْ
مَّ اد

ُ
ه
ه
 وَسُوْءَ  الل

َ
ن
َ
مَح

ْ
وَال

زَ   دَ المُسْلَمَي ْ
َ
 سَائَرِ بَلً

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
َ
ل
َ
ب  
ْ
ن
َ
 ع
َ
ن
َ
ط
َ
وَمَا ب ا 

َ
ه
ْ
رَ مَن

َ
ه
َ
ِ مَا ظ

ز َ الفَي 

 العى 
َّ
ا رَب

َ
 ي
ً
ة امَّ

َ
. ع زَ مَي ْ

َ
 ال

سْ 
َ
الِ ءَ  ِّ  سَي

ْ
وَمَن امَ 

َ
ذ
ُ
ونَ والج

ُ
ن
ُ
وَالج صِ  َ َ ن 

ْ
ال  
َ
مَن  

َ
 بَك

ُ
عُوُذ

َ
ن ا 
ِّ
إَن مَّ 

ُ
ه
ه
مَ الل

َ
رْح
َ
أ ا 
َ
ي امَ، 

َ
ق

 . زَ احَمَي   الرَّ

Ya Allah! Dengan sifat-Mu yang Maha Pemurah dan Maha 
Mendengar, jadikanlah kami dan keturunan kami orang-orang yang 
istiqamah mendirikan solat secara berjemaah serta mengeluarkan 
zakat dan melaksanakan waqaf.  

Ya Allah! Berilah petunjuk-Mu kepada kami, pemuda-pemuda 
kami, pemimpin-pemimpin kami untuk memberikan khidmat bakti 
yang terbaik kepada agama, bangsa dan negara.  

Ya Allah! Kau hindarilah kami daripada perbuatan-perbuatan 
khianat dan durjana yang merosakkan kepentingan agama, 
masyarakat dan negara.  

 

  
َ
 عَبَاد

ه
ٱلۡفَحۡشَاءِٓۚۚ!  الِلّ عَنِۚ ۚ وَيَنۡهَََٰ ۚ ٱلۡقُرۡبَََٰ ۚذيِۚ وَٱلِۡۡحۡسََٰنِۚوَإِيتَايِٕٓ عَدۡلِۚ

بٱِلۡ مُرُۚ
ۡ
يأَ ۚ َ ۚٱللَّّ إنَِّ

رُونَۚۚ  ٩٠وَٱلمُۡنكَرِۚوَٱلَۡۡغِۡ ۚيعَظُِكُمۡۚلَعَلَّكُمۡۚتذََكَّ
 

رُوا 
ُ
ك
ْ
اذ
َ
َ ف

ه
 نَ   الِلّ

َ
لَّ
َ
 ع
ُ
رُوه

ُ
ك
ْ
مْ، وَاش

ُ
رْك
ُ
ك
ْ
ذ
َ
لَيْل ي

َ
مْ، الج

ُ
ك
ْ
زِد
َ
 عَمَهَ ي

ۚيَعۡلَمُۚمَاۚتصَۡنَعُونَۚۚ ُ وَٱللَّّ ُۚۗ كۡبَُ
َ
ِۚأ  ٤٥وَلََِّكۡرُۚٱللَّّ


